
原點民壯亦改此名其優恤之法每名量免户租六石常

存二子貼其力役五石以下者存三工三石以下者存四

丁時得丁壯五千餘人委官訓練聽調此陝西土兵之所

由始也

　〈盧祥廣東東莞人在延綏三年嚴成備肅紀綱明賞罰毛里孩連年入寇皆却之〉

　〈陳建曰園初縉雲胡深當元末見天下甌甁然謂其友曰軍族錢糧皆民出也而今日之民其困已甚誠使常〉

　〈徭横歛悉不以病民令民有田者每十石出一人爲兵而就食之以一郡計之米二十萬石常得緒壯二千人〉

　〈軍無遠戍之勞官無養兵之費而二十萬之撮固在也行之數年可使所在兵強而財富也按此卽寓兵于農〉

　〈之意與此士兵之法相出入其事鑿鑿可行愚于治安要議有制兵之條有因屯田制邊縣之說亦同此意〉

二月命京官荐舉方面官員○重修闕里孔廟盛　上製

文紀之○太學士李賢丁父憂詔奪情起復賢乞終制不

許命內使林興護送賢還鄕視葬○會試天下舉人以太

常少卿兼侍讀學士劉定之學士萬安爲考試官取章懋

等三百五十人

三月廷試賜羅倫程敏政陸𥳑等進士及弟出身有差

　〈倫吉安永豐人對策時用程伊用語人主一日之閒接賢士大夫之時多親宦官宮妾之時少執政欲截去下〉

　〈句倫不從直聲雲於時還奏名第一〉

祭故少保兵部尙書于謙官文中有云　　　先帝已知

其枉朕心實憐其忠聞者感嘆

鎮守荆襄王信擊走流賊石和尙等陞都指揮同知

--

江淮旱人相食命右副都御史林聰往賑撫之聰奏借江

南糧及支運糧備數十萬給民食且與之種○都督趙輔

僉都御史韓雍等討廣西蠻寇大破之兩廣地方悉平先

是輔等受命會同監督軍務太監盧未陳宣遊擊將軍和

勇帥大軍至南京衆議欲分江西軍及達官從游擊由庾

嶺入廣東大軍則從湖廣入廣西以賊在廣東宜逐之在

廣西宜困之雍曰不然古者仗鉞臨戎專制閫外今兩廣

已無完郡而大藤峽賊之巢穴不是之圖而趨其末未見

其能濟苟全師至彼南可以攻大藤峽援高雷廉泉可以

應南韶西可以取柳慶北可以斷陽峒諸路勢如常山之

蛇動無不應舉無不克何須于逐乎自古蠻夷來寇不可

以禮義較惟勝之而已于是摠率諸道兵逕進用土兵爲

先鋒先破修仁荔蒲遂進擣大藤峽覆其巢穴其中盤亘

數百里山澗險阻有崖名九層樓尤爲險峻官軍直抵其

上磨崖記歲月而還葢自國初以來但能威之使不出而

已未有窮其巢穴而破之如此役者遂易峽名斷藤以誇

武功乃遣將四出雷廉高肇諸寇以次削平自此蠻夷畏

懼兩廣浸安雍等之力也雍性剛果主斷罔疑賞罰明信

號令嚴肅故兵出有成功

　〈韓雍征蠻奏調達官達軍千餘名專命都督僉事一員領之兩廣猺獞出入山林利用鏢鎗牌刀諸短兵不能〉

